
ს  ა  ქ  ა  რ  თ  ვ  ე  ლ  ო
ქალაქ  ქუთაისის  მუნიციპალიტეტის  საკრებულო
გ  ა  ნ  კ  ა  რ  გ  უ  ლ  ე  ბ  ა

№    380  

ქალაქი  ქუთაისი		28		აპრილი		2021  წელი

ქალაქ ქუთაისის მუნიციპალიტეტის საკრებულოს კულტურის,
განათლების, ახალგაზრდობის საქმეთა და სპორტის კომისიის
ანგარიში გაწეული მუშაობის  შ ე ს ა ხ ე ბ

საქართველოს ორგანული კანონის „ადგილობრივი თვითმმართველობის კოდექსი“ 28-ე მუხლის მე-3 პუნქტის, ქალაქ ქუთაისის მუნიციპალიტეტის საკრებულოს  რეგლამენტის 26-ე მუხლის მე-2 პუნქტის „ი“ ქვეპუნქტის საფუძველზე:
მუხლი 1. ცნობად იქნეს მიღებული ქალაქ ქუთაისის მუნიციპალიტეტის საკრებულოს კულტურის, განათლების, ახალგაზრდობის საქმეთა და სპორტის კომისიის ანგარიში გაწული მუშაობის შესახებ.
(საკრებულოს კულტურის, განათლების, ახალგაზრდობის საქმეთა და სპორტის კომისიის ანგარიში გაწეული მუშაობის შესახებ წინამდებარე განკარგულებას თან ერთვის)

მუხლი 2. განკარგულება შეიძლება გასაჩივრდეს, კანონით დადგენილი წესით, ქუთაისის საქალაქო სასამართლოში (ვ.კუპრაძის ქუჩა №11), მისი გაცნობიდან ერთი თვის ვადაში.
მუხლი 3. განკარგულება ძალაში შევიდეს კანონით დადგენილი წესით.

ქალაქ ქუთაისის მუნიციპალიტეტის
საკრებულოს 2021 წლის 28 აპრილის
№380 განკარგულების დანართი

ქალაქ ქუთაისის მუნიციპალიტეტის საკრებულოს კულტურის,
განათლების, ახალგაზრდობის საქმეთა და სპორტის კომისიის
ანგარიში გაწეული მუშაობის შ ე ს ა ხ ე ბ

ქალაქ ქუთაისის მუნიციპალიტეტის საკრებულოს კულტურის, განათლების, ახალგაზრდობის საქმეთა და სპორტის კომისია თავის საქმიანობას ახორციელებს საქართველოს ორგანული კანონის „ადგილობრივი თვითმმართველობის კოდექსი“, ქალაქ ქუთაისის მუნიციპალიტეტის საკრებულოს რეგლამენტის, ქალაქ ქუთაისის მუნიციპალიტეტის საკრებულოს კულტურის, განათლების, ახალგაზრდობის საქმეთა და სპორტის კომისიის დებულებისა და სხვა ნორმატიული აქტების შესაბამისად. 
ქალაქ ქუთაისის მუნიციპალიტეტის საკრებულოს კულტურის, განათლების, ახალგაზრდობის საქმეთა და სპორტის კომისია შედგება 8 წევრისგან.
მიმდინარე წელს ჩატარდა კომისიის 6 სხდომა, რომელზეც განხილულ იქნა 8 საკითხი, რომლებზეც კომისიამ მიიღო შესაბამისი გადაწყვეტილებები და შეიმუშავა დასკვნები. კომისიამ მოისმინა სხვადასხვა ა(ა)იპ-ისა და სამსახურის ანგარიშები გაწეული მუშაობის შესახებ. ესენია:
1. ა(ა)იპ ბაგა-ბაღების გაერთიანების ანგარიში 5 თვის შესრულებული სამუშაოს თაობაზე, ასევე, პანდემიის დროს მათ მიერ განხორცელებული აქტივობების შესახებ;
2. ა(ა)იპ ქუთაისის კულტურულ, სახელოვნებო, საგანმანათლებლო დაწესებულებათა გაერთიანებაში მიმდინარე ინფრასტრუქტურული პროექტების განხილვის შესახებ;
3. ქალაქ ქუთაისის მუნიციპალიტეტის მერიის ადმინისტრაციული სამსახურის კულტურის, სპორტის, განათლებისა და ახალგაზრდობის საქმეთა განყოფილების მიერ, 2020 წლის ბიუჯეტით გათვალისწინებული პროგრამების შესრულების მიზნით, გაწეული სამუშაოს ანგარიშის მოსმენის შესახებ. ინფორმაცია 2020 წლის 1 იანვრიდან დღემდე ჩატარებული ღონისძიებების ფინანსური ნაწილის შესახებ;
4. ქალაქ ქუთაისის მუნიციპალიტეტის 2021 წლის ბიუჯეტის პროექტით გათვალისწინებული კულტურის, განათლების, ახალგაზრდობის საქმეთა და სპორტის პროგრამების განხილვის შესახებ;
5. „ქალაქ ქუთაისის მუნიციპალიტეტის 2021 წლის ბიუჯეტის“ პროექტით განსაზღვრული კულტურის, განათლების, ახალგაზრდობის საქმეთა და სპორტის პროგრამებისა და ქვეპროგრამების შინაარსობრივი და ფისკალური ანალიზის განხილვის შესახებ;
6. ქალაქ ქუთაისის მუნიციპალიტეტის საკრებულოს თავმჯდომარისა და საკრებულოს მაჟორიტარი წევრის, ირაკლი შენგელიას მიერ 2021 წლის ბიუჯეტის პროექტისათვის შემუშავებული ინიციატივის განხილვის, კერძოდ, N18 საუბნო ბიბლიოთეკის რეაბილიტაციის, ელექტრონული სერვისების დანერგვისა და ახალგაზრდული ცენტრის ფუნქციით სადისკუსიო სივრცის შექმნის შესახებ. 
[bookmark: _Hlk69120527]ქალაქ ქუთაისის მუნიციპალიტეტის საკრებულოს კულტურის, განათლების, ახალგაზრდობის საქმეთა და სპორტის კომისიის თავმჯდომარემ, ოთარ ლორთქიფანიძემ, მიმდინარე წელს მიიღო 150 მოქალაქე. 
კულტურის, განათლების, ახალგაზრდობის საქმეთა და სპორტის კომისია აქტიურად იყო ჩაბმული ქალაქ ქუთაისის მუნიციპალიტეტის 2020  და 2021 წლის ბიუჯეტების ფორმირებაში.
მუნიციპალიტეტისთვის პრიორიტეტულია ახალგაზრდების მრავალმხრივი (როგორც სულიერი, ისე ფიზიკური თვალსაზრისით) განვითარების ხელშეწყობა, აქედან გამომდინარე, ქალაქ ქუთაისის მუნიციპალიტეტის საკრებულოს კულტურის, განათლების, ახალგაზრდობის საქმეთა და სპორტის კომისიას მიაჩნია, რომ პრიორიტეტული უნდა გახდეს ახალგაზრდული ინიციატივების მხარდაჭერა, ნიჭიერი ახალგაზრდების გამოვლენა და მათი საზოგადოებრივ ცხოვრებაში ჩართულობის ხელშეწყობა, სწორედ ამიტომ, ახალგაზრდული ინიციატივების მხარდაჭერის მუხლი განისაზღვრა 100 000 ლარით.
2020 წლის ახალგაზრდობის საქმეთა ღონისძიებების პროგრამის „ახალგაზრდული ინიციატივების მხარდაჭერა“ ქვეპუნქტიდან განხორციელებული და მიმდინარე პროექტები:

1. „მეტი ჩართულობა, მეტი აქტიურობისთვის“ – 9 982 ლარი;
2. „skye“ კომპეტენციები დასაქმებისთვის“ – 7950 ლარი;
3. „ქუთაიდა“ – 8000 ლარი;
4. „კანონი და ახალგაზრდები“ – 6300 ლარი;
5. „სპორტი ყველასთვის“ – 6100 ლარი; 
6. „Art“ კარანტინი“ – 10 000 ლარი;
7. „მწვანეყვავილას საზოგადო მოღვაწეთა პანთეონის ბინადართა სავანე“ – 10 000 ლარი;
8. „ახალგაზრდები უკეთესი მომავლისთვის-ვიცოდეთ მეტი უფლებების შესახებ“ – 9 960 ლარი;
9. „youth media“ – 9 570 ლარი;
10. „ფოლკლორული მუსიკა თანამედროვე სამყაროში“ – 7 860 ლარი.
[bookmark: _GoBack]
შენიშვნა: წინამდებარე ანგარიში ქალაქ ქუთაისის მუნიციპალიტეტის საკრებულოს 41-ე სხდომაზე, მ/წლის 28 აპრილს წარმოადგინა ქალაქ ქუთაისის მუნიციპალიტეტის საკრებულოს კულტურის, განათლების, ახალგაზრდობის საქმეთა და სპორტის კომისიის თავმჯდომარემ, ბატონმა ოთარ ლორთქიფანიძემ.

